
PERUTUSAN
YANG DIPERTUA

Assalamualaikum Warahmatullahi Wabarakatuh dan Selamat Sejahtera semua.

Tentunya banyak benda dan perkara yang saya kurang arif lagi dengan daerah ini. Saya akan
cuba belajar secepat mungkin kerana masa tidak menunggu kita. Sesuatu perlu dibuat dalam
menggerakkan organisasi MDBB ke arah yang lebih cemerlang dan yang pentingnya dapat
menambahkan pendapatan MDBB. Sudah tentu saya amat memerlukan kerjasama semua
pihak termasuk anak-anak buah saya di MDBB, Ketua-Ketua Jabatan Negeri dan
Persekutuan di daerah Bandar Baharu, kepimpinan politik tempatan, JPKK serta rakyat jelata
sekalian. Tanpa kerjasama semua pihak tidak mungkin usaha untuk membangunkan daerah
Bandar Baharu yang terletak jauh di Selatan negeri Kedah ini akan tercapai.

Saya menyedari banyak halangan dan kekangan terutama dari segi kewangan, peralatan dan
sumber manusia dalam merealisasikan harapan dan cita-cita penduduk tempatan. Harapan
mereka memang tinggi. Tapi mampukah dipenuhi dengan segala kekangan yang ada. Ini
merupakan satu cabaran besar kepada Majlis Daerah Bandar Baharu untuk menghadapinya.

Ramai orang berfikir yang sumber kewangan MDBB disumbangkan oleh Kerajaan Negeri dan
Kerajaan Persekutuan. Ya memang benar sumbangan ada juga diterima oleh MDBB dari
Kerajaan Negeri dan Persekutuan, tapi jumlah yang disumbangkan itu tidaklah sebesar mana.
Jadi sumber utama MDBB masih lagi tertumpu kepada cukai taksiran, sewaan gerai majlis,
kutipan lesen perniagaan dan lain-lain yang tidak begitu banyak kutipannya. Majlis tidak
boleh mengharapkan sepenuhnya bantuan dari Kerajaan Negeri kerana Kerajaan Negeri juga
banyak komitmen yang perlu diberikan dan memerlukan peruntukan yang banyak bagi
memenuhi janji-janji kepada rakyat. Begitu juga Kerajaan Persekutuan memang banyak
membantu dan memberikan pelbagai projek pembangunan, tetapi tentunya tidak boleh
bergantung sepenuhnya juga kerana pemberian itu tidak menentu. Adakalanya banyak dan
adakalanya berkurangan dari sebelumnya.

Apa yang boleh ditumpukan ialah mempertingkatkan tindakan penguatkuasaan terhadap
pembayar-pembayar cukai yang masih lagi tertunggak dengan banyak dan mempertingkatkan
penguatkuasaan terhadap tunggakan-tunggakan sewaan premis MDBB yang agak tinggi juga.
Di samping itu, MDBB akan mempertingkatkan penguatkuasaan ke atas premis-premis
perniagaan yang beroperasi tanpa lesen premis dari MDBB.

Saya berharap agar orang awam dapat memahami akan hasrat MDBB ini kerana pembayaran
cukai taksiran dan sewaan premis MDBB adalah tanggungjawab individu berkaitan. Begitu
juga sesiapa sahaja yang menjalankan perniagaan dan perusahaan di daerah ini perlu
mengambil lesen perniagaan yang sesuai.

Semua hasil-hasil yang dikutip ini akan dipulangkan semula untuk kesejahteraan rakyat. Jadi
saya mengharapkan semua pihak dapat memberikan kerjasama kepada tindakan-tindakan

yang sedang dan akan diambil oleh MDBB.

Terima Kasih.




23 Januari 2025

LAWATAN PROGRAM FAMILIARISASI PRODUK
PELANCONGAN ZON 1 DAERAH BANDAR BAHARU

Pihak MOTAC Negeri Kedah yang diketuai oleh Encik Mohd Shahril Bin Harun, Pengarah
MOTAC Negeri Kedah bersama 10 orang kakitangan telah mengunjungi daerah Bandar
Baharu di bawah Program Familiarisasi Lawatan Produk Pelancongan Daerah Kulim/Bandar

Baharu.

Sesi perkongsian mengenai produk-produk
pelancongan terkini di daerah Bandar
Baharu disampaikan oleh Tuan Mohd Noor
Bin Ismail, AMK., BCK., Pegawai Daerah
Bandar Baharu merangkap Yang Dipertua
Majlis Daerah Bandar Baharu bersama
Encik Mohamad Izwan Bin Dato’ Paduka
Haji Mohd Omar, Setiausaha Majlis Daerah
Bandar Baharu.

= TAMAN REKREASI BATU HAMPAR
i SERDANG, BANDAR BAHARU, KEDAH. |

" Bersama Menjaga Kebersihan dan Keindahan Alam )

Sesi ini  bertujuan untuk memberi
pendedahan kepada Pengarah dan
Kakitangan MOTAC Negeri Kedah mengenai
produk-produk pelancongan terkini di
daerah Bandar Baharu sebagai persediaan
Tahun Melawat Malaysia 2026 dan Tahun
Melawat Kedah 2025.




Pesta Ayaq Bandar Baharu Kedah 2025

Pesta Ayaq Bandar Baharu Kedah 2025 ini telah

berlangsung dari 20 Februari hingga 23 Februari 2025
dengan pelbagai aktiviti dan pertandingan yang telah
dijalankan di sekitar Pinggiran Sungai Bandar Baharu

dan Dataran Bandar Baharu, Kedah.

Majlis ini telah dirasmikan oleh Tuan Pegawai Daerah
Bandar Baharu merangkap Tuan Yang Dipertua
Majlis Daerah Bandar Baharu iaitu Tuan Mohd Noor
Bin Ismail., AMK., BCK.

Turut hadir ke majlis tersebut iaitu Tuan
Pegawai Daerah, Pejabat Daerah dan Tanah
Kerian, En. Saidi Bin Haji Shaari dan Pegawai
Daerah, Pejabat Daerah dan Tanah Seberang
Perai Selatan, En. Khairulnizam bin hashim.
Setelah selesai ucapan perasmian, majlis
diteruskan dengan persembahan Silat daripada
Pertubuhan Silat Seni Gayung Malaysia
Kebangsaan (PSSGMK), persembahan kesenian
dan kebudayaan daripada pelajar Sekolah
Kebangsaan Lubuk Buntar, Sekolah Jenis
Kebangsaan (Cina) Kwang Hwa Ski dan Sekolah
Jenis Kebangsaan (Tamil) Ganesar. Majlis turut
diserikan dengan persembahan daripada artis
jemputan iaitu Afee merupakan vokalis
kumpulan Utopia.

Para tetamu jemputan VIP dibawa ke pentas di
Pinggiran Sungai Bandar Baharu untuk melihat
pertandingan bot tercantik yang disertai oleh 20
buah bot dan menyaksikan persembahan artis
Afee Utopia dan persembahan Tok Wan Api di
atas bot. Di samping itu juga, Tuan Pegawai
Daerah Bandar Baharu bersama tetamu VIP
yang lain iaitu ADUN Bandar Baharu serta Ahli
Parlimen Kulim Bandar Baharu menyampaikan
hadiah-hadiah kemenangan bagi semua
pertandingan yang telah dijalankan sebelum ini
antaranya pertandingan memancing udang
galah, pertandingan memasak ikan darat, kayak
marathon serta pertandingan bot tercantik.

PROGRAM FOCUS GROUP DISCUSSION (FGD) KAJIAN
RANCANGAN TEMPATAN MAJLIS DAERAH BANDAR
BAHARU, KEDAH 2035 SIRI 2 (PENGGANTIAN)

Program Focus Group Discussion (FGD) Kajian
Rancangan Tempatan Majlis Daerah Bandar Baharu,
Kedah 2035 (Penggantian) Siri 2 ini telah berlangsung
pada jam 9.00 pagi hingga 5.00 petang bertempat di
Dewan Malinja, Aras 7, Wisma PERKESO, Alor
Setar, Kedah.

Seramai lebih kurang 118 orang peserta meliputi
penjawat awam persekutuan dan negeri hadir ke majlis

tersebut bagi mewakili pelbagai jabatan atau agensi
teknikal. Sesi ini memfokuskan dengan terperinci setiap
cadangan-cadangan pembangunan untuk penyediaan
Laporan Draf Awal, Rancangan Tempatan Majlis
Daerah Bandar Baharu, Kedah 2035 (Penggantian)

bagi memastikan laporan yang disediakan oleh
Asnatech Planning Consultant Sdn. Bhd sebagai
perunding kajian yang dilantik adalah menepati dan
selaras dengan Terma Rujukan yang telah ditetapkan.



PROGRAM JERAYAWARA (WALKABOUT) & PELANCARAN

OPS RAMADAN PERINGKAT DAERAH BANDAR BAHARU

e

11 Mac 2025, Program Jerayawara (Walkabout)
& Pelancaran Ops Ramadan Peringkat Daerah
Bandar Baharu Di Dataran Seri Serdang.

Program dengan kerjasama Pejabat Kesihatan
Daerah Bandar Baharu dan Majlis Daerah
Bandar Baharu yang dirasmikan Oleh Yang
Berbahagia Tuan Yang Dipertua Majlis Daerah
Bandar Baharu iaitu Tuan Mohd Noor Bin
Ismail.

Turut hadir bersama ialah Ybrs. Dr. Nurul Afzan
Binti Aminuddin, Pegawai Kesihatan Daerah
Bandar Baharu, En. Mohamad Amin bin Jaafar,
Setiausaha Majlis Daerah Bandar Baharu, Wakil
SWCorp Kulim/ Bandar Baharu, Wakil
Kementerian Perdagangan Dalam Negeri Kulim/
Bandar Baharu, Ketua- Ketua Bahagian Majlis
Daerah Bandar Baharu dan Kakitangan Pejabat
Kesihatan Daerah Bandar Baharu.

Program  diakhiri dengan  sesi
penyerahan  Apron  Experience
Kedah sempena Tahun Melawat
Kedah 2025 daripada Tuan Yang
Dipertua MDBB dan cenderahati
daripada Pejabat Kesihatan Daerah
Bandar Baharu kepada peniaga-
peniaga di bazar ramadan Dataran
Seri Serdang.

' MAJLIS SAMBUTAN HARI
KEBAHAGIAAN SEDUNIA
PERINGKAT KEBANGSAAN 2025

20 Mac 2025 - Sempena Sambutan Hari
Kebahagiaan Sedunia ( International Day of
Happiness ) Peringkat Kebangsaan Tahun
2025, Daerah Bandar Baharu telah
dinobatkan antara 20 bandar paling bahagia
di Malaysia bagi tahun 2025 yang telah
mencapai skor tertinggi bagi 14 komponen
utama yang dinilai melalui Indeks
Kebahagiaan, MURNInets.

Tuan Mohd Noor Bin Ismail, AMK., BCK,,
Yang Dipertua Majlis Daerah Bandar Baharu
bersama Encik Muhamad Amin bin Jaafar,
Setiausaha Majlis Daerah Bandar Baharu
hadir untuk menerima anugerah yang

. disampaikan oleh Yang Berhormat Menteri
' Perumahan dan Kerajaan Tempatan, Tuan
Nga Kor Ming bertempat di Dewan Kristal,
KPKT, Putrajaya.




PROGRAM FUN HIKE @BUKIT ANGIN
BANDAR BAHARU KEDAH

29 Mei 2025, program diadakan di Bukit Angin,
Kampung Permatang Kerat Telunjuk, Bandar
Baharu, Kedah milik Syarikat MKA
Adventureland. Program tersebut bermula jam
7.30 pagi dan melibatkan pelbagai Jabatan dan
Agensi. Seramai 300 orang peserta dalam
pelbagai jabatan dan agensi telah terlibat dalam
menjayakan program tersebut.

Program dimulakan dengan pelepasan oleh Yang
Berbahagia Tuan Mohd Noor Bin Ismail AMK,,
BCK., Pegawai Daerah Merangkap Yang Dipertua
Majlis Daerah Bandar Baharu dan Pengerusi
PEMADAM Daerah Bandar Baharu diiringi oleh
Ketua Penolong Pembangunan (Pengurusan
Tanah), Ketua Penolong Pegawai Pembangunan
Daerah Merangkap Setiausaha Majlis Daerah
Bandar Baharu, Penolong Pegawai Pengurusan
Daerah dan Pengurus Syarikat MKA
AdventurelLand.

Seterusnya Majlis Pelancaran Papan Tanda
Pelancongan di Puncak Bukit Angin Oleh YBhg.
Tuan Pegawai Daerah Merangkap Yang Dipertua
Majlis Daerah Bandar Baharu bersama jabatan
dan agensi yang terlibat bersempena Tahun
Melawat Kedah 2025.

PUNCAK
BUKIT ANGIN

BANDAR BAHARU, KEDAH

x KETINGGIAN 416 METER ( 1364 KAKI ) DI ATAS PARAS LAUT




Program Durian Agro Tourism Fest Bandar Baharu Kedah 2025 telah
berlangsung selama 4 hari bermula 26 Jun 2025 hingga 29 Jun 2025
bertempat di Dataran Bandar Baharu, Bandar Baharu, Kedah.

Raja Muda Kedah, Duli Yang Teramat Mulia Tengku Sarafudin Badlishah
Ibni Sultan Sallehuddin dan Raja Puan Muda Kedah, Duli Yang Teramat
Mulia Che Puan Muda Zaheeda Mohamed Ariff berkenan berangkat ke
Majlis Perasmian Durian Agro Tourism Fest Bandar Baharu 2025 yang
berlangsung pada 29 Jun 2025.

Yang Dipertua Majlis Daerah Bandar Baharu, Tuan Mohd Noor bin
Ismail menyembahkan ucapan berkata Program Durian Agro Tourism
Fest dilihat dapat diperkembangkan lagi supaya menarik lebih ramai
pengunjung dan penggemar tegar durian dari serata negeri dan juga
menjadi tarikan pelancongan khasnya di Daerah Bandar Baharu

bersempena Tahun Melawat Kedah 2025 dengan tema Experience Kedah #

dan juga Road To Tahun Melawat Malaysia 2026.

PROGRAM
PENGHIJAUAN
KELESTARIAN
4 “SATU POKOK SERIBU
¥ MANFAAT”
PERINGKAT DAERAH
BANDAR BAHARU

14 Ogos 2025, program dimulakan
dengan bacaan doa oleh wakil Pejabat
Agama Daerah Bandar Baharu dan

diteruskan dengan ucapan perasmian Terdapat 10 jenis pokok hutan seperti
oleh Yang Berbahagia Mohd Noor Bin Merawan Siput, Meranti Temak Nipis, Kapur,
Ismail, AMK,, BCK., Pegawai Daerah Keladan, Merbau, Balau Sengkawang Air,

Merangkap Yang Dipertua Majlis Daerah Petai, Sentul, Kulim Dan Kandis.

Bandar Baharu dan Pengerusi PEMADAM

Daerah Bandar Baharu. Program Ini Merupakan Kesinambungan
Daripada Pelancaran Projek Tanam 2 Juta

Turut hadir bersama Ts. DR. Suffian Bin Pokok Di Seluruh Negeri Kedah Dari Tahun

Haji Yusuff, ADUN Bandar Baharu, Supt. 2025 Hingga 2030. Projek Ini Diterajui Oleh

Syamsul Bin Sinring, Ketua Polis Daerah Jemaah Dato’ - Dato’ Negeri Kedah Melalui
Bandar Baharu, Wakil Ahli Parlimen Kerjasama Strategik Antara Jabatan Dan
Kulim Bandar Baharu, Wakil PEMADAM Agensi Persekutuan Serta Negeri. Program Ini
Daerah Bandar Baharu, Penghulu, Ahli- Adalah Usaha Bagi Mengekalkan Kelestarian

Ahli Majlis, Ketua-Ketua Jabatan, Agensi Alam Sekitar Terutama Di Daerah Bandar
dan Persatuan di Daerah Bandar Baharu. Baharu.



B |/
PROGRAM KIBAR
JALUR GEMILANG
SEMPENA
SAMBUTAN
KEMERDEKAAN
MALAYSIA
PERINGKAT
DAERAH BANDAR
BAHARU
2025

4 Ogos 2025, program telah disempurnakan oleh Yang
Berbahagia Tuan Mohd Noor Bin Ismail, AMK.,BCK.,
Pegawai Daerah Bandar Baharu Merangkap Yang

Dipertua Majlis Daerah Bandar Baharu dan Pengerusi
PEMADAM Daerah Bandar Baharu bertempat di Taman
Tasek Serdang, Kedah Darul Aman bertarikh 14 Ogos
2025.

Program tersebut melibatkan aktiviti penyerahan bendera
jalur gemilang kepada kenderaan Jabatan, Agensi dan
Komuniti di Daerah Bandar Baharu.

Program ini bertujuan untuk menyemarakkan lagi
kemeriahan dan semangat patriotik di kalangan jabatan,

agensi serta komuniti setempat sempena Sambutan Hari
Kebangsaan Tahun 2025.

12

Majlis diteruskan dengan gimik penyerahan
bendera malaysia oleh 3 ekor kuda dari EQ Services
kepada Yang Berbahagia Tuan Yang Dipertua Majlis
Daerah Bandar Baharu, serta disusuli dengan
nyanyian lagu Negaraku serta lagu Negeri Kedah.

Seterusnya perbarisan dan perarakan daripada
Kontinjen-kontinjen yang bertanding di bawah
kategori Jabatan Kerajaan Beruniform,
Persatuan/MKK/Pertubuhan/NGO, Sek.Men
Beruniform, Sek.Ren Dan Tadika serta perarakan
kuda oleh syarikat EQ services.

Maijlis perarakan diteruskan dengan perarakan
kenderaan dari Aset Jabatan/Agensi, diikuti
Persembahan Pancaragam daripada Pasukan
Pancaragam Sek.Keb Baling kedah, persembahan
daripada Persatuan Silat Gayong Malaysia,
persembahan sajak dan syair dan persembahan
kesenian dan kebudayaan.

Maijlis berakhir dengan sesi penyampaian hadiah

bagi semua jabatan dan agensi yang terlibat dalam
maijlis perarakan.

MAJLIS SAMBUTAN HARI
KEBANGSAAN PERINGKAT
DAERAH BANDAR BAHARU
TAHUN 2025

28 SEPTEMBER 2025, AHAD - Majlis Sambutan Hari
Kebangsaan Peringkat Daerah Bandar Baharu Tahun
2025 pada 28 September 2025 telah diadakan

bertempat di Pekan Serdang, Bandar Baharu, Kedah.

Maijlis dimulakan dengan ketibaan Kontinjen
perbarisan dan perarakan, para tetamu jemputan
dan disusuli dengan ketibaan Yang Berbahagia Tuan
Yang Dipertua Majlis Daerah Bandar Baharu, Tuan
Mohd Noor Bin Ismail, AMK.,BCK.

Program Hari Cuci Malaysia sempena World
Cleanup Day 2025 telah diadakan serentak di
seluruh Negeri Kedah dan Negara pada 27
September 2025 dan disempurnakan oleh Yang
Berbahagia Tuan Mohd Noor Bin Ismail,
AMK., BCK., Pegawai Daerah Bandar Baharu
merangkap Yang Dipertua Majlis Daerah

Bandar Baharu bertempat di Taman Tasek

Serdang dan kawasan berhampiran di Pekan
Serdang, Kedah Darul Aman.

Turut hadir bersama YB Tuan Roslan Bin
Hashim (Ahli Parlimen Kulim Bandar Baharu),
Setiausaha Majlis Daerah Bandar Baharu, Ahli-
Ahli Majlis, Ketua—Ketua Jabatan dan Agensi
Daerah Bandar Baharu.

Program ini juga dapat mendidik masyarakat
dengan nilai kebersihan, bertanggungjawab,
cintai alam sekitar serta gaya hidup yang sihat.
Kawasan tersebut merupakan tumpuan
penduduk dan pengunjung untuk aktiviti riadah
dan rekreasi. Justeru itu, kebersihan adalah
tanggungjawab bersama.

14



PROGRAM BERSAMA KOMUNITI JIWA MERDEKA BEBAS DADAH

28 SEPTEMBER 2025 (AHAD) - Program
dirasmikan oleh Yang Berbahagia Tuan Mohd
Noor Bin Ismail, AMK., BCK., Pegawai Daerah
Bandar Baharu Merangkap Yang Dipertua Majlis
Daerah Bandar Baharu dan Pengerusi PEMADAM
Daerah Bandar Baharu bertempat di Taman Tasek

Serdang, Serdang, Kedah.

Program dimulakan dengan Taklimat Kesedaran
Dadah oleh Inspektor Maladevi A/P Kaliapan
Bahagian Siasatan Jenayah dari Ibu Pejabat Polis
Daerah Bandar Baharu yang bertajuk Kesedaran
Dan Bahaya DADAH Dalam Kehidupan Serta
Kesan-Kesan Pengambilan Dadah Kepada Diri
Keluarga Dan Masyarakat.

Program ini diadakan bagi meningkatkan
kesedaran masyarakat pelbagai lapisan terutama
kanak-kanak dan golongan remaja agar bijak
dalam mengambil sebarang keputusan.

Terdapat pelbagai aktiviti menarik seperti
pertandingan pakaian beragam tema hari
kebangsaan, menghias kek, basikal berhias,
mewarna serta pertunjukan silat, demo driff, auto
dan audio show.

MAJLIS PERASMIAN
PROGRAM PUBLISITI
& PENYERTAAN AWAM
 DRAF RANCANGAN
TEMPATAN MAJLIS
DAERAH BANDAR
BAHARU, KEDAH 2035
(PENGGANTIAN)

19 November 2025 - Majlis Perasmian Program
Publisiti dan Penyertaan Awam Draf Rancangan
Tempatan Majlis Daerah Bandar Baharu telah
berlangsung dengan jayanya bertempat di
Dewan Seri Serdang, Serdang, Kedah.

Majlis ini telah dirasmikan oleh YB Megjar (B)
Mansor Bin Zakaria, AMK, PCK., PNBB., PPS,
Ahli  Mesyuarat Kerajaan Negeri Kedah
(Pengerusi Jawatankuasa Perumahan, Kerajaan
Tempatan dan Kesihatan), diiringi Tuan Mohd
Noor Bin Ismail, Yang Dipertua Majlis Daerah
Bandar Baharu; TPr. Saidin bin Lateh

Timbalan Ketua Pengarah (Pembangunan)
Jabatan Perancangan Bandar Dan Desa
(PLANMalaysia); Pengarah Pejabat Projek Zon
Utara (PPZU) PLAN Malaysia, Puan Hajah
Haslina Binti Chan@Hassan dan Pengarah PLAN
Malaysia Kedah, Tuan Mohd Munizam Bin Abdul
Aziz.

Program ini berlangsung bagi memberi peluang
kepada komuniti untuk meneliti kandungan
draf, memahami cadangan pembangunan yang
dirancang, serta mengemukakan pandangan,
bantahan atau cadangan penambahbaikan.
Penglibatan ini membolehkan setiap isu
setempat dikenal pasti, memastikan
perancangan lebih seimbang, mampan dan
memenuhi keperluan komuniti.

